
				এই পাতাটির মুদ্রণ সংশোধন করা প্রয়োজন। 
Idy স্মৃতি কথা।
সার গুরুদাসের সরল, নিষ্কলঙ্ক, ও পবিত্র জীবন আমাদিগকে পুরাণ-কথিত সত্যযুগের ঋষিগণের কথা স্মরণ করাইয়া দিত।
সার গুরুদাসের সংক্ষিপ্ত জীবনচরিত নানাস্থানে প্রকাশিত হইয়াছে। আমরা বর্তমান প্রস্তাবে সার গুরুদাস সম্বন্ধে কয়েকটি ব্যক্তিগত কথার উল্লেখ করিব।
যখন আমাদের বয়ঃক্রম দশ বৎসর মাত্র, তখন সার গুরুদাসের নাম আমরা প্রথম শুনি। তখন আমরা রাজসাহী জেলার অন্তৰ্গত নওগাঁ সাবডিবিসনে ইংরাজী স্কুলে পড়ি। সেই বৎসর প্রথম আমাদিগের ইংরাজী পাটীগণিত শিক্ষা আরম্ভ হয়। যে পুস্তকখানি আমাদিগকে ক্রয় করিতে বলা হয়, সে পুস্তকখানি আমাদের ছিল না। আমাদের অগ্রজ জ্যেষ্ঠতাতপুত্র কলিকাতা হইতে লিখিলেন একখানি ভাল ইংরাজী পাটীগণিত তিনি পাঠাইতেছেন! বুক পোষ্টে সার গুরুদাসের ইংরাজী পাটীগণিত পাইলাম। সেইখানি লইয়া আমরা স্কুলে গেলাম। সহপাঠিগণ। বলিল “এ বই চলিবে না।” এবং শিক্ষক মহাশয় ক্লাসে উপস্থিত হইলে সকলে দেখাইয়া দিল যে, যে বই কিনিতে বলা হইয়াছিল, তাহা আমরা না কিনিয়া অপর এক গ্রন্থকারের পাটীগণিত লইয়া আসিয়াছি। শিক্ষক মহাশয় গ্রন্থখানি দেখিয়া বলিলেন, ইহা অতি উত্তম গ্রন্থ। ইহার প্রণেতা হাইকোটের বিচারপতি ডাক্তার “গুরুদাস বন্দ্যোপাধ্যায়।”—এবং সংক্ষেপে গুরুদাসের চরিত কথা বলিলেন। সেইদিন আমাদের মনে আছে, আমাদের মনে বেশ একটু গর্ব্ব উপস্থিত হইয়াছিল যে অপর সহপাঠীদের চেয়ে আমাদের বইখানি ভাল,-আমাদের বই হাইকোর্টের জজের লেখা।
আর একদিন মনে পড়ে একটি বালকপাঠ্য মাসিক পত্রে। সার গুরুদাসের একটি সচিত্র ও সংক্ষিপ্ত জীবনচরিত পড়িয়া আমাদের

